
SƏRƏNCAM 

 

“Azərbaycan Respublikasının Vergi Məcəlləsində, Azərbaycan Respublikasının 
Miqrasiya Məcəlləsində, “Sosial sığorta haqqında”, “Sahibkarlıq sahəsində 

aparılan yoxlamaların tənzimlənməsi və sahibkarların maraqlarının müdafiəsi 
haqqında” və “Dövlət satınalmaları haqqında” Azərbaycan Respublikasının 

qanunlarında dəyişiklik edilməsi barədə” Azərbaycan Respublikasının 2026-cı il 
30 sentyabr tarixli 476-VIIQD nömrəli Qanununun tətbiqi və bununla əlaqədar 
Azərbaycan Respublikası Prezidentinin bəzi fərmanlarında dəyişiklik edilməsi 
haqqında” Azərbaycan Respublikası Prezidentinin 2026-cı il 22 oktyabr tarixli 

806 nömrəli Fərmanının icrasının təmin edilməsi barədə 
 

 
“Azərbaycan Respublikasının Vergi Məcəlləsində, Azərbaycan Respublikasının 

Miqrasiya Məcəlləsində, “Sosial sığorta haqqında”, “Sahibkarlıq sahəsində aparılan 
yoxlamaların tənzimlənməsi və sahibkarların maraqlarının müdafiəsi haqqında” və 
“Dövlət satınalmaları haqqında” Azərbaycan Respublikasının qanunlarında dəyişiklik 
edilməsi barədə” Azərbaycan Respublikasının 2026-cı il 30 sentyabr tarixli 476-VIIQD 
nömrəli Qanununun tətbiqi və bununla əlaqədar Azərbaycan Respublikası Prezidentinin 
bəzi fərmanlarında dəyişiklik edilməsi haqqında” Azərbaycan Respublikası 
Prezidentinin 2026-cı il 22 oktyabr tarixli 806 nömrəli Fərmanının icrasını təmin etmək 
məqsədilə:  

1. Azərbaycan Respublikasının Ədliyyə Nazirliyi Azərbaycan Respublikasının 
İqtisadiyyat Nazirliyi, Azərbaycan Respublikasının Maliyyə Nazirliyi, Azərbaycan 
Respublikasının Rəqəmsal İnkişaf və Nəqliyyat Nazirliyi, Azərbaycan Respublikasının 
Əmək və Əhalinin Sosial Müdafiəsi Nazirliyi, Azərbaycan Respublikasının Dövlət 
Miqrasiya Xidməti, Azərbaycan Respublikasının Prezidenti yanında Antiinhisar və 
İstehlak Bazarına Nəzarət Dövlət Agentliyi və  icra prosesində müəyyən ediləcək digər 
aidiyyəti dövlət orqanları (dövlətin hüquqi şəxsləri) ilə razılaşdırmaqla, Azərbaycan 
Respublikası Nazirlər Kabinetinin normativ hüquqi aktlarının “Azərbaycan 
Respublikasının Vergi Məcəlləsində, Azərbaycan Respublikasının Miqrasiya 
Məcəlləsində, “Sosial sığorta haqqında”, “Sahibkarlıq sahəsində aparılan yoxlamaların 
tənzimlənməsi və sahibkarların maraqlarının müdafiəsi haqqında” və “Dövlət 
satınalmaları haqqında” Azərbaycan Respublikasının qanunlarında dəyişiklik edilməsi 
barədə” Azərbaycan Respublikasının 2026-cı il 30 sentyabr tarixli 476-VIIQD nömrəli 
Qanununa (bundan sonra – Qanun) və “Azərbaycan Respublikasının Vergi 
Məcəlləsində, Azərbaycan Respublikasının Miqrasiya Məcəlləsində, “Sosial sığorta 
haqqında”, “Sahibkarlıq sahəsində aparılan yoxlamaların tənzimlənməsi və 
sahibkarların maraqlarının müdafiəsi haqqında” və “Dövlət satınalmaları haqqında” 

Azərbaycan Respublikasının qanunlarında dəyişiklik edilməsi barədə” Azərbaycan 
Respublikasının 2026-cı il 30 sentyabr tarixli 476-VIIQD nömrəli Qanununun tətbiqi və 
bununla əlaqədar Azərbaycan Respublikası Prezidentinin bəzi fərmanlarında dəyişiklik 
edilməsi haqqında” Azərbaycan Respublikası Prezidentinin 2026-cı il 22 oktyabr tarixli 
806 nömrəli Fərmanına (bundan sonra – Fərman) uyğunlaşdırılması ilə bağlı təkliflərini 
beş ay müddətində Azərbaycan Respublikasının Nazirlər Kabinetinə təqdim etsin. 

2. Azərbaycan Respublikasının Rəqəmsal İnkişaf və Nəqliyyat Nazirliyi Azərbaycan 
Respublikasının Ədliyyə Nazirliyi, Azərbaycan Respublikasının İqtisadiyyat Nazirliyi, 
Azərbaycan Respublikasının Maliyyə Nazirliyi, Azərbaycan Respublikasının Prezidenti 
yanında Antiinhisar və İstehlak Bazarına Nəzarət Dövlət Agentliyi və icra prosesində 
müəyyən ediləcək digər aidiyyəti dövlət orqanları (dövlətin hüquqi şəxsləri) ilə 
razılaşdırmaqla, aşağıdakı məsələlərə dair normativ hüquqi aktların layihələrini 
hazırlayıb iki ay müddətində Azərbaycan Respublikasının Nazirlər Kabinetinə təqdim 
etsin: 

2.1. Azərbaycan Respublikası Vergi Məcəlləsinin 101.7.1-ci, 102.1.21.1-ci, 
102.1.21-1.1-ci, 106.1.13.1-ci və 106.1.13-1.1-ci maddələrinin ikinci cümlələrinə, “Sosial 
sığorta haqqında” Azərbaycan Respublikası Qanununun 14.9.1-ci maddəsinin ikinci 
cümləsinə uyğun olaraq, texnologiyalar parkının rezidenti olan iri sahibkarlıq 
subyektlərinin təqvim ili ərzində ümumi gəlirlərində ixracdan əldə edilən gəlirlərin xüsusi 
çəkisinin minimum həddinin müəyyən edilməsi; 

2.2. Azərbaycan Respublikası Vergi Məcəlləsinin 113.2-ci maddəsinin üçüncü 
cümləsinə uyğun olaraq, innovasiya məhsulunun hazırlanması çərçivəsində elmi 
tədqiqat, layihə-axtarış və təcrübə-konstruktor işlərinə nağdsız qaydada çəkilən 
əməliyyat xərclərinin (əsas vəsaitlərin və qeyri-maddi aktivlərin alınması istisna olmaqla) 
dairəsinin və istiqamətlərinin, habelə texnoloji və sənaye uğursuzluqlarının nəticəsinin 
təsdiqi prosedurunun və qaydasının müəyyən edilməsi. 

3. Azərbaycan Respublikasının Prezidenti yanında Antiinhisar və İstehlak Bazarına 
Nəzarət Dövlət Agentliyi Azərbaycan Respublikasının Rəqəmsal İnkişaf və Nəqliyyat 
Nazirliyi, Azərbaycan Respublikasının Ədliyyə Nazirliyi, Azərbaycan Respublikasının 
İqtisadiyyat Nazirliyi, Azərbaycan Respublikasının Maliyyə Nazirliyi və icra prosesində 
müəyyən ediləcək digər aidiyyəti dövlət orqanları (dövlətin hüquqi şəxsləri) ilə 
razılaşdırmaqla, aşağıdakı sənədlərin layihələrini hazırlayıb iki ay müddətində 
Azərbaycan Respublikasının Nazirlər Kabinetinə təqdim etsin: 

3.1. “Dövlət satınalmaları haqqında” Azərbaycan Respublikası Qanununun 1.3-cü 
maddəsinin birinci cümləsinə uyğun olaraq, texnoloji həll formasında olan malın (işin, 
xidmətin) innovasiya məhsulu olmasına dair təsdiqedici sənədin verilməsi qaydası; 

3.2. həmin Qanunun 46.4-1-ci maddəsinin birinci cümləsinə uyğun olaraq, pilot 
tətbiq prosesinin həyata keçirilməsinə dair rəy verilməsi qaydası; 

3.3. həmin Qanunun 46.4-2-ci maddəsinə uyğun olaraq, pilot tətbiq müqaviləsinin 
nümunəvi forması. 

4. Mərkəzi icra hakimiyyəti orqanları dörd aydan gec olmayaraq, Qanunun və 
Fərmanın icrasını təmin etmək məqsədilə öz səlahiyyətləri daxilində normayaratma 
vəzifələrindən irəli gələn tədbirlər görüb, normativ hüquqi aktlarını və ya təkliflərinin 
olmadığı barədə məlumatı Azərbaycan Respublikasının Ədliyyə Nazirliyinə təqdim 
etsinlər və icra vəziyyəti tələb etdikdə, Azərbaycan Respublikasının Nazirlər Kabinetinə 
məlumat versinlər. 

5. Azərbaycan Respublikasının Ədliyyə Nazirliyi mərkəzi icra hakimiyyəti 
orqanlarının normativ hüquqi aktlarının və normativ xarakterli aktların Qanuna və 
Fərmana uyğunlaşdırılmasını təmin edib, bu barədə altı ay müddətində Azərbaycan 
Respublikasının Nazirlər Kabinetinə məlumat versin. 

6. Bu Sərəncamın 1-ci, 4-cü və 5-ci hissələrinin icrası Azərbaycan Respublikası 
Nazirlər Kabineti Aparatının Hüquq və qanunvericilik şöbəsinə, 2-ci hissəsinin icrası 

Nəqliyyat, kommunikasiya və innovasiya şöbəsinə, 3-cü hissəsinin icrası  İqtisadiyyat 
şöbəsinə həvalə edilsin. 

7. Bu Sərəncam imzalandığı gündən qüvvəyə minir. 
 

 

 

 Əli Əsədov 

Azərbaycan Respublikasının Baş naziri 

 

Bakı şəhəri,    “ 3 ”       “ noyabr ”     2026-cı il 

№   825s  


